DIE BEGROTING VAN SLIM BESPAARDERS
'n Begroting is 'n lewenslange vaardigheid wat oefening kos. Jy sal in hierdie boekie leer hoe belangrik dit is om te begroot, hoe jy 'n begroting kan opstel en wat jy moet doen as jy meer bestee as wat jy verdien. Die boekie bevat ook 'n paar wenke oor hoe jy by jou begroting kan hou.
'n Begroting help jou om binne jou inkomste te leef en wys jou hoe jy jou geld die beste kan benut. Voordat jy begin, is dit belangrik dat jy weet wat die volgende woorde verstaan:
	WOORDOMSKRYWING

	Begeertes
	Dinge waarsonder jy kan leef, byvoorbeeld handelsnaamklere, slimfone, DSTV en wegneemetes.

	Begroting
	'n Begroting is 'n lys van jou inkomste (hoeveel jy verdien of die geld wat in jou bankrekening inbetaal word) en uitgawes (hoeveel jy bestee of die geld wat uit jou bankrekening uitbetaal word). Dit help om jou geld te bestuur deur byvoorbeeld te wys waar jy meer kan spaar of minder kan bestee.

	Behoeftes
	Dinge waarsonder jy nie kan lewe nie, byvoorbeeld kos, water, skuiling en klere.

	Inkomste
	Jou verdienste, byvoorbeeld jou salaris, toelae, onderhoud, sakgeld en oortydbetaling.

	Surplus
	Geld wat jy oor het nadat jy al jou rekeninge betaal het ('n positiewe balans).

	Tekort
	As jy meer bestee as wat jy verdien, het jy 'n tekort ('n negatiewe balans).

	Uitgawes
	Die geld wat jy uitgee op alles waarvoor jy moet betaal, bv. rekeninge. Dit sluit ook geld in wat jy op goedere, soos verjaarsdaggeskenke, bestee.

	Vaste koste
	Dit is kostes wat elke maand dieselfde is en nie verander nie, byvoorbeeld jou maandelikse huur of huispremie. Dit is vas vir 'n sekere tyd. 

	Veranderende koste
	Kostes wat maandeliks verander, ook bekend as veranderlike koste, byvoorbeeld elektrisiteit, lugtyd en vervoer.

1. Wat is 'n begroting?
'n Begroting is 'n eenvoudige lys van jou inkomste en uitgawes wat soos 'n roetekaart wys waarvoor jou hardverdiende geld elke maand gebruik word. Dit wys presies wat jou ware inkomste en uitgawes is, en help jou om te verstaan hoe jy jou geld bestee. 
Almal wat 'n inkomste het, moet begroot. Dit is nie nodig dat jy baie moet verdien voordat jy begin begroot nie. Begin met die inkomste wat jy wel verdien, selfs al is dit nie 'n gereelde inkomste nie. 'n Begroting stel jou in staat om beter finansiële besluite te neem, en deur beter finansiële besluite te neem, kan jy jou lewe verbeter. 'n Begroting help jou om jou geldsake beter te bestuur. 
2. Hoekom is 'n begroting so belangrik?
'n Begroting leer jou finansiële dissipline. Dit is die eerste stap tot jou welvaartskepping.
Suid-Afrikaners is van die mense wat die hardste werk. Hulle spandeer gemiddeld 43 uur per week aan werk. As jy so baie tyd bestee om 'n inkomste te verdien, moet jy seker maak dat jy jou geld op die beste manier moontlik gebruik. 
Gee voorkeur aan 'n begroting. Sodra jy ‘n inkomste begin verdien, is ‘n begroting die belangrikste eerste stap. Begin deur jou besteding/uitgawes neer te skryf terwyl jy jou persoonlike finansiële plan opstel.
Dink op hierdie manier aan 'n begroting: 
· Dit is 'n plan wat 'n doel het vir elke Rand wat jy verdien.
· Voordat die maand begin, weet jy waarvoor jou geld gebruik gaan word.  Dit help jou om beter te spaar en om jou geld slegs te bestee aan dinge waaraan jy 'n behoefte het. 
· Dit help jou om doelgerig te wees, en aan jou kort-, medium- en langtermyndoelwitte te werk.
Ander redes vir die opstel van 'n begroting:Behoeftes 
Dinge waarsonder jy nie kan leef nie, byvoorbeeld kos, water, skuiling en klere.
Begeertes
Dinge waarsonder jy kan lewe, byvoorbeeld handelsnaamklere, slimfone, DSTV en wegneemetes.
Needs 
Things you cannot live without. For example food, water, shelter, clothes, etc.
Wants
Things you can live without. For example branded clothing, smart phones, DSTV, take-aways, etc.

'n Begroting:
· Wys duidelik hoe jy jou geld bestee
· Beëindig 'n geveg oor geld tussen jou en jou maat of jou en jou gesin 
· Verbreek die siklus van salaristjek tot salaristjek
· Skei behoeftes van begeertes
· Laat jou slegs die geld spandeer wat jy het
· Help jou om jou skuld te delg
· Laat jou spaar of gereedmaak vir noodtoestande.
3. Waar begin ek?
· STAP 1: Maak 'n lys van al jou inkomste
· STAP 2: Maak 'n lys van al jou uitgawes (hou al jou kwitansies in 'n boks en skei die behoeftes van die begeertes)
· STAP 3: Tel al jou inkomste bymekaar 
· STAP 4: Tel al jou uitgawes bymekaar 
· STAP 5: Trek jou uitgawes van jou inkomste af.
Let wel: As jou totale uitgawes meer as jou inkomste is, moet jy 'n paar dinge verander. Dit beteken dan dat jy meer spandeer as wat jy verdien. Kyk waar jy kostes kan besnoei (begin met jou "begeertes") totdat jou inkomste meer as jou uitgawes is.
Let wel: Indien jou totale besteding minder as jou inkomste is, is daar besluite wat jy moet neem. Hoe gaan jy daardie ekstra geld spaar of belê? 
4. Hoe hou ek by my begroting?
· STAP 1: Moenie meer spandeer as waarvoor jy beplan het nie 
· STAP 2: Hou tred met jou uitgawes 
· STAP 3: Werk jou begroting maandeliks by (werklike teenoor beplande besteding)
· STAP 4: Maak 'n lys van jou uitgawes per kategorie en nie volgens die plek van aankope nie (byvoorbeeld "kruideniersware" en nie "ABC Supermark" nie) 
· STAP 5: Betaal jou rekeninge betyds 
· STAP 6: Vergelyk jou begroting elke week met jou werklike uitgawes 
· STAP 7: Pas jou begroting aan, waar nodig.
5. Hoe hou ek tred met my uitgawes?
'n Excel-sigblad waarop jy al jou uitgawes aanteken, gee 'n fotobeeld van jou totale besteding en help jou om terreine te identifiseer waar jy te veel spandeer.
Haal jou kwitansies elke week uit die boks en sorteer hulle in kategorieë soos kruideniersware, voertuiguitgawes, vermaak, ens.

Teken die kategorieë aan op 'n sigblad soos hier onder:
	[bookmark: _Hlk57120614]Kategorie 
	Week 1
	Week 2
	Week 3
	Week 4
	Totaal vir kategorie

	Kruideniersware
	
	
	
	
	R

	Huishoudelik
	
	
	
	
	R

	Vervoer
	
	
	
	
	R

	Persoonlike sorg
	
	
	
	
	R

	Vermaak
	
	
	
	
	R

	Bankgelde
	
	
	
	
	R

	Ander
	
	
	
	
	R

	Totale: Week 1-4, en vir die maand
	R
	R
	R
	R
	R



Jy kry insig in jou finansiële situasie deur tred te hou met jou inkomste en uitgawes.Jy kan nou ingeligte besluite neem oor waar om veranderinge aan te bring wat vir jou die weg sal baan na finansiële sekuriteit. 
6. Opstel van 'n begroting
Vicki werk as 'n kassier en verdien R3 360 per maand. Sy is 'n enkelouer en deel 'n kamer met haar driejarige dogtertjie, Lebo. Sy deel die koste van die elektrisiteit met haar huismaats en is verantwoordelik vir haar eie maaltye.
Hier is Vicky se begroting: 
	INKOMSTE

	Inkomste
	R3 360

	

	UITGAWES: Vaste koste

	Huur
		R650

	Geld vir ma
		R200

	Crèchegeld
		R400

	Vervoer (na en van werk)
		R900

	Totaal: Vaste koste
	 	R2 150

	

	UITGAWES: Veranderende koste

	Klere
		R140

	Meubels
		R110

	Skuld
		R80

	Kruideniersware
		R500

	Elektrisiteit
		R120

	Telefoon
		R100

	Toiletware/skoonheidsmiddels
		R70

	Wegneemetes
		R110

	Totaal: Veranderende koste
	 	R1 230

	
	

	Groottotaal: Inkomste
		R3 360

	Minus Groottotaal: Besteding (R2 150+R1 230)
	
· R3 380

	Tekort =
	· R20



Soos jy sien, het Vicky 'n tekort van R20. Wat kan sy doen om minder te bestee? Sy kan minder spandeer op haar "begeertes", soos wegneemetes, sodat haar begroting kan klop en/of sy 'n surplus kan oorhou. Sy kan 'n surplus gebruik om geld te spaar of haar skuld vinniger te delg.
7. Begin deur hierdie voorbeeldvorms vir 'n begroting te gebruik
Begin deur jou eie inkomste en uitgawes op die volgende voorbeeldvorms vir 'n begroting in te vul – net soos Vicky s'n hierbo. Skryf die maand en die jaar (bv. September 2021) aan die bokant sodat jy kan sien watter maand ter sprake is. 
Jy kan natuurlik ook 'n notaboek of 'n skrif gebruik waarin jy jou begroting neerskryf, maar aangesien hierdie boekie vir jou bedoel is, het ons die handige voorbeeldvorms ingesluit.
Onthou: Die begrotingsbedrag is die bedrag wat jy beplan het om te spandeer. Die werklike bedrag is die bedrag wat jy werklik spandeer het. Mik elke maand vir 'n surplusbedrag wat jy kan spaar. 

	Werklike bedrag

8. Wenke om makliker te begroot
	Stel finansiële doelwitte 
	As jy verstaan hoekom jy jou geld moet bestuur, is dit makliker om te spaar, om binne jou inkomste te lewe en om jou doelwitte te bereik. As jy nou doelwitte stel, is dit makliker om later die positiewe finansiële besluite vir jou situasie te neem.

	Betaal eers vir dit wat jy nodig het
	Goeie geldbestuur hang af van jou vermoë om te onderskei tussen dit wat jy nodig het en dit wat jy begeer. As jy die verskil verstaan, kan jy jou doelwitte bereik. 

	Wees eerlik met jouself 
	As jy 'n realistiese beeld wil skep van jou finansiële situasie, moet jy duidelik en eerlik wees oor jou uitgawes en skuld.

	Wees bewus van onnodige skuld
	Skuld maak dit maklik om geld te spandeer wat jy nie het nie. As jy ernstig is oor die skep van welvaart en oor finansiële sekuriteit, betaal dan die skuld wat jy nou het en moenie verder enige onnodige skuld aangaan nie.

	Hou tred met jou besteding
	Wanneer jy tred hou met die besteding van jou geld, help dit jou om te sien waar jy besteding kan sny en meer kan bespaar. Dit is belangrik dat jy tred hou met jou besteding deur dit daagliks, weekliks en maandeliks aan te teken. Dit is maklik om te onthou of te sien hoeveel jy op verhuring of die premie vir 'n verband bestee, maar vir ander uitgawes moet jy jou kwitansies hou. Vergelyk dit met jou debiet- of kriediet bankstate. Onthou om debietkaart-transaksiegelde, bankgelde en rente gehef op kredietkaart aankope by jou uitgawes in te sluit.

	Begroot om te spaar
	'n Begroting help jou met jou beplanning om jou geld beter te bestee maar jy moet ook maniere vind om te spaarvir enige noodsituasie. Dit gaan baie help wanneer nuwe skuld opduik en jy die spanning wat daarmee saamgaan, kan vermy. Meld die bedrag wat jy wil spaar onder jou vaste koste. 

	Pas op vir kontantlekkasies
	Impuls aankope, gelde vir gimlidmaatskap wat jy nie gebruik nie en onnodige aankope is voorbeelde van kontantlekkasies. 

	Betrek jou gesin
	As 'n gesin saam 'n begroting opstel, is dit makliker vir elkeen om te verstaan hoekom die gesin klein opofferinge moet doen om belangrike doelwitte te bereik. 

	Werk jou begroting by
	Onderstreep of merk die betalings wat jy gedoen het met 'n glimpen in jou begroting sodat jy weet dat al jou rekeninge betaal is. Maak seker dat jy al jou rekeninge betyds betaal om onnodige boetes vir laat betalings en/of addisionele renteheffings te vermy. Laat betalings is ook nadelig vir jou krediettelling. 

	Gebruik akkurate beskrywings
	Meld jou uitgawes onder 'n spesifieke kategorie sodat jy presies kan sien wat jy in daardie kategorie spandeer, byvoorbeeld: In plaas daarvan om die aankope van kruideniersware aan te teken as "ABC Supermark - R1 000", teken dit eerder aan as "Kruideniersware - R1 000".

	Begroot maandeliks
	Skryf jou begrotingsbedrag neer aan die begin van elke maand sodat jy 'n goeie rekord het van jou inkomste en uitgawes. Dit sal jou help om langtermyn te dink. As jy die vorige maand baie uitgawes gehad het, kan jy kyk hoe jy in die huidige maand kan bespaar. 

	Beplan vir ander uitgawes
	Dink vooraf aan addisionele spaargeld en hou dit eenkant vir uitgawes wat nie elke maand voorkom nie, bv. jou kinders se skooluitstappies, 'n verjaarsdaggeskenk vir jou pa of 'n uitrusting vir 'n troue. 



9. Slim geldwenke
· Wees versigtig vir vinnig-ryk-word-skemas.
· Wees bewus van die gevare van krediet.
· Spaar vir die dinge wat jy begeer en gebruik kontant daarvoor waar jy kan.
· Beplan vir jou aftrede van die dag wat jy begin werk.
· Bly op datum met jou veranderende finansiële behoeftes.
· Handel slegs met gemagtigde verskaffers van finansiële dienste.
· Kyk goed rond vir finansiële produkte wat by jou behoeftes en begroting pas.
· Verseker jou bates.
Begin vandag begroot!
Hou jou uitgawes dop deur jou kwitansies en strokies hier te bêre. 

Nuttige kontakte
Gedragsowerheid vir die Finansiële Sektor (Financial Sector Conduct Authority) (FSCA)
Kontak die FSCA om te kontroleer of 'n verskaffer van finansiële dienste of 'n finansiële adviseur gemagtig is om finansiële produkte en dienste aan jou te verkoop, asook om uit te vind wat die produkte is wat hulle mag verkoop.
	FSCA-skakelbord
	012 428 8000

	  Oproepsentrum
	0800 20 37 22

	Faksnommer
	012 346 6941

	E-posadres
	info@fsca.co.za

	Posadres
	Posbus 35655, Menlopark, Pretoria, 0102

	Straatadres
	Riverwalk-kantoorpark, Blok B, Matroosbergweg 41, Ashlea   Gardens, Pretoria, Suid-Afrika

	Webtuiste
	www.fsca.co.za



Vir 'n gratis begrotingsvoorbeeldvorm of vir meer wenke oor hoe om jou geld die beste te benut, kontak die FSCA se Afdeling: Verbruikersopvoeding.
	E-posadres
	CED.Consumer@fsca.co.za

	Webtuiste
	 www.FSCAmymoney.co.za



Suid-Afrikaanse Instituut vir Besparing (SASI)
Ten einde meer te leer oor hoe om te spaar, kontak SASI. 
	Telefoon
	 011 269 3789

	Faksnommer
	 086 552 7561

	E-posadres
	 info@savingsinstitute.co.za  

	Straatadres
	 Fredmanrylaan 19, Sandown, Sandton, 2196

	Posadres
	 Posbus 252, Bramley, 2018

	Webtuiste
	 www.savingsinstitute.co.za



© 2020 FSCA
VRYWARINGSKENNISGEWING
Die inligting vervat in hierdie boekie word slegs vir inligtingsdoeleindes deur die Gedragsowerheid vir die Finansiële Sektor (Financial Sector Conduct Authority) (FSCA) verskaf. Hierdie inligting maak nie regs-, beroeps- of finansiële advies uit nie. Hoewel voorsorg getref is om seker te maak dat die inhoud nuttig en akkuraat is, gee die FSCA geen waarborge of ondernemings in hierdie verband nie en aanvaar geen regsaanspreeklikheid of verantwoordelikheid vir die inhoud of die akkuraatheid van die inligting aldus verskaf of vir enige verlies of skade wat regstreeks of onregstreeks uit vertroue in die gebruik van sodanige inligting spruit nie. Uitgesonder waar anders verklaar, beskik die FSCA oor outeursreg op al die inligting. Tensy die skriftelike toestemming van die FSCA se Hoofregsbeampte vooraf verkry is, mag geen gedeelte van hierdie inligtingsboekie gereproduseer of gestuur of hergebruik of op enige wyse of in enige medium beskikbaar gestel word nie.

